
ᕇᐱᑲ ᑲᓪᓗ – ᐊᖓᔪᖅᑳᖅ, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 
ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ ᐱᓕᕆᐊᖃᕐᓂᖅ ᐱᒋᐊᖅᐳᖅ ᐃᖃᓗᖕᓂᑦ 

 
ᐅᑉᓗᑯᑦ ᖃᒪᓂᑦᑐᐊᒥᑦ. ᓇᔫᑎᔪᒪᒐᓗᐊᖅᐳᖓ ᐅᓪᓗᒥ, ᖁᕕᐊᓲᑎᖃᖅᑎᓪᓗᑕ ᓄᓇᕐᔪᐊᒥᑦ 
ᐊᕐᓇᐃᑦ ᐅᓪᓗᖓᓂᑦ ᐊᒻᒪᓗ ᑖᓐᓇ ᐱᒻᒪᕆᐅᔪᖅ ᓇᓪᓕᐅᓐᓂᕐᓂᖅ − ᓴᖅᑭᑕᐅᑎᓪᓗᒍ 
ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ ᓂᐱᖃᓕᖁᓪᓗᒋᑦ ᐊᒻᒪᓗ ᐃᑲᔪᕈᒪᓪᓗᑕ ᓄᖅᑲᖅᑎᓪᓗᒍ 
ᐃᓚᒌᓂᒃ ᐋᓐᓂᖅᓯᕆᖃᑦᑕᕐᓂᖅ ᓄᓇᕘᒥᑦ. 
 
ᐱᒋᐊᕈᑎᖃᕈᒪᔪᖓ ᐃᖅᑲᐅᒪᓗᒋᑦ ᐃᓅᓰᑦ ᐊᓯᐅᔨᔭᐅᔪᑦ ᐃᓄᐊᖅᑕᐅᓯᒪᔪᓪᓗ ᐊᕐᓇᐃᑦ. ᐊᒻᒪᓗ 
ᑎᒍᒥᐊᖅᐳᖓ ᖁᔭᓕᓂᕐᒥᒃ ᑕᒪᒃᑯᓄᖓ ᐃᓄᓕᕆᓂᕐᒧᑦ, ᑮᓇᐅᔭᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ 
ᐃᑲᔫᑏᑦ ᓯᕗᓕᑦᑎᓐᓂᑦ. 

 
ᖁᔭᓐᓇᒦᒃ ᐸᐅᒃᑑᑎᑦ ᐱᓕᕆᖃᑎᖏᑦ ᑕᒪᒃᑯᓄᖓ ᐱᕕᒡᔪᐊᑦ ᐱᓕᕆᐊᖑᕙᓪᓕᐊᔪᒪᔪᓄᑦ, 
ᑖᒃᑯᐊ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐊᒻᒪᓗ ᑖᒃᑯᓂᖓ ᒪᓕᒐᓕᕆᓂᕐᒧᑦ 
ᑐᙵᕕᖓ ᐋᓐᑎᐅᕆᐅᒥ. 
 
ᖁᔭᓕᔪᒪᖕᒥᔭᒃᑲᑦᑕᐅᖅ ᒐᕙᒪᖏᑦ ᑲᓇᑕᐅᑉ, ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᐸᓖᓯᒃᑯᑦ 
ᐃᑲᔪᖅᓯᖃᑦᑕᕐᓂᖏᓐᓄᑦ. 

 
ᐃᓚᒋᔭᐅᔪᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓄᑦ ᑕᒪᒃᑯᓄᖓ ᐱᓕᕆᐊᖑᕙᓪᓕᐊᔪᒪᔪᓄᑦ, 
ᖁᔭᓐᓇᒦᒃ ᓇᒃᓴᖅᓯᒪᒐᔅᓯ ᖃᐅᔨᒪᓂᔅᓯᓐᓂᒃ, ᐊᑐᖅᓯᒪᔭᔅᓯᓐᓂᒃ ᐊᒻᒪᓗ ᖃᐅᔨᒪᓂᔅᓯᓐᓂᒃ 
ᑕᒪᑐᒧᖓ ᑐᐊᕕᕐᓇᖅᑐᒧᑦ ᐱᓕᕆᐊᒧᑦ. 

 
ᑕᓗᒃᑖᒥᑦ ᓂᐱᐅᑎᓪᓗᑕ ᐃᓄᖕᓄᑦ ᐊᕐᓇᓄᑦ ᑲᓇᑕᒥᑦ, ᐅᖓᑖᓄᑦ 36 ᐊᕐᕌᒍᐃᑦ, ᐸᐅᒃᑑᑎᑦ 
ᐱᓕᕆᖃᑦᑕᖅᓯᒪᔪᑦ ᐱᐅᔪᒥᒃ ᐊᓯᔾᔨᐅᑎᓂᒃ ᐱᓇᐃᓗᑕᕐᓄᑦ ᐊᒃᓱᕉᑕᐅᔪᓄᑦ ᐃᓄᖕᓄᑦ ᐊᕐᓇᓄᑦ, 
ᐃᓚᐅᓪᓗᑎᒃ ᐋᓐᓂᖅᓯᖅᑕᐅᑕᐃᓕᒪᑎᑦᑎᓂᖅ ᐊᒻᒪᓗ ᐱᓂᕐᓗᒃᑕᐅᒃᑕᐅᑦᑕᐃᓕᒪᑎᑦᑎᓂᖅ. 
 
ᐅᓪᓗᒥ, ᑐᓴᖃᑎᒋᔪᒪᕙᔅᓯ ᐱᖓᓱᓂᒃ ᐱᒻᒪᕆᐅᔪᓂᒃ ᐃᒪᐃᑦᑑᔪᑦ ᐱᓪᓚᕆᐅᔪᑦ ᑖᒃᑯᓄᖓ 
ᐱᓕᕆᖓᖏᓐᓄᑦ ᐸᐅᒃᑑᑎᑦ ᑲᒪᓇᓱᐊᖅᑎᓪᓗᒋᑦ ᐊᖏᕐᕋᒥ ᐋᓐᓂᖅᓯᕆᖃᑦᑕᕐᓂᕐᒥᒃ.  

ᓪᓕᖅᐹᒥᒃ ᐱᒻᒪᕆᐅᔪᖅ ᓈᓚᖃᑦᑕᕐᓗᒋᑦ ᖃᐅᔨᒪᓂᐅᔪᑦ, ᐅᖃᐅᔾᔨᒋᐊᕈᒡᑎᑦ ᐊᒻᒪᓗ 
ᐃᓱᒪᒋᔭᐅᔪᑦ ᐃᓄᖕᓂᑦ ᐊᕐᓇᓂᑦ ᐊᑐᖅᓯᒪᔪᓂᒃ ᑭᖑᕚᕇᓂᒃ ᐊᒃᑐᖅᑕᐅᓂᕐᓂᒃ ᐊᒻᒪᓗ 
ᖁᐊᖅᓵᖅᑎᑕᐅᓃᑦ ᓄᒃᑎᖅᑕᐅᓂᕐᒧᑦ ᐊᒻᒪᓗ ᐊᒃᑐᐃᓃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ, 
ᐊᒻᒪᓗᑦᑕᐅᖅ ᐱᑕᖃᑦᑎᐊᖏᓐᓂᖏᓐᓄᑦ ᐊᑦᑕᕐᓇᙱᑦᑐᑦ ᐃᒡᓗᕐᔪᐊᑦ, 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᑦ, ᐊᑐᖅᑕᐅᔪᓐᓇᕐᓂᖏᑦ ᐱᐅᔪᑦ 
ᐃᓕᓐᓂᐊᕐᓃᑦ ᐊᒻᒪᓗ ᐊᓯᖏᑦ ᐃᓄᓕᕆᓂᕐᒧᑦ ᐊᒻᒪᓗ ᑮᓇᐅᔭᓄᑦ ᐃᑲᔪᖅᓲᑏᑦ. ᑖᓐᓇ 
ᐱᐅᓯᕆᔭᐅᕙᓚᐅᖅᑐᑦ − ᐊᒻᒪᓗ ᐊᑕᖏᖅᖢᒋᑦ ᑕᒪᒃᑯᐊ ᐱᔾᔪᑕᐅᔪᑦ ᐅᑎᖅᑕᕐᓂᕐᒧᑦ ᐊᖏᕐᕋᒥᑦ 
ᐋᓐᓂᖅᓯᕆᓃᑦ. 
 
ᐃᓄᐃᑦ ᖃᐅᔨᒪᔪᑦ ᐊᑲᐅᙱᓕᐅᕈᑎᓂᒃ ᐊᒻᒪᓗ ᐋᖅᑭᒋᐊᕈᑎᓂᒃ. ᐃᖅᑲᓇᐃᔮᕆᔭᕗᑦ 
ᐃᓅᓪᓗᑕ ᓯᕗᓕᖅᑎᐅᑎᓪᓗᑕ ᐊᒻᒪᓗ ᐱᓕᕆᖃᑎᒋᓗᑎᒍᑦ ᓯᕗᓪᓕᖅᐹᒥᒃ ᓈᓚᓚᐅᕐᓗᑕ, 
ᑭᖑᓂᐊᒍᑦ ᖃᓄᐃᓕᐅᕆᐊᕐᓗᑕ. 

 
ᐱᓕᕆᐊᕗᑦ ᑐᓴᐅᒪᑎᑕᐅᔭᕆᐊᓕᒃ ᓯᓚᑐᓂᖏᑦᑎᒍᑦ ᐃᓐᓇᖁᑎᑦᑕ ᐊᒻᒪᓗ 
ᐅᐸᒃᑕᐅᖅᑳᖅᐸᒃᑐᓂᑦ. 
 
ᐱᒋᐊᖅᑎᑕᐅᓯᒪᓪᓗᐊᖅᑐᑦ ᐃᓱᒪᒋᔭᐅᔪᒥᑦ ᐊᒻᒪ ᑕᐅᑐᖅᑰᖅᑕᐅᔪᓂᑦ ᐃᓄᖕᓂᒃ ᕿᑐᕐᖓᒥᖕᓄᑦ 
ᐊᒻᒪᓗ ᐃᕐᖑᑕᒥᖕᓄᑦ. 
 
ᐊᒻᒪᓗ ᖃᐃᓕᐅᖅᑕᐅᓂᖃᕐᓗᑎᒃ ᒪᒃᑯᒃᑐᖁᑎᕗᑦ ᐃᓅᓯᖏᓐᓂᒃ ᓯᕗᒻᒧᐊᖁᓪᓗᒋᑦ − 
ᐱᑕᖃᙱᓪᓂ ᑎᒥᒃᑯᑦ ᐊᒻᒪᓗ ᐃᓱᒪᒃᑯᑦ ᐋᓐᓂᖅᓯᕆᓂᕐᒥᒃ, ᐊᖏᕐᕋᖏᓐᓂᒃ ᐊᒻᒪᓗ 
ᓄᓇᓕᖏᓐᓂᒃ ᐅᖓᑖᓂᓗ. 
 
ᑕᒪᒃᑯᐊ ᐱᒻᒪᕆᐅᒋᔭᕗᑦ ᓴᖅᑭᔮᖅᑐᑦ ᑕᐃᑲᓂ ᖃᐅᔨᔭᐅᔪᓂᑦ ᖃᐅᔨᓴᕈᑎᓂᒃ ᐱᓕᕆᑎᓪᓗᒋᑦ 
ᑕᒪᑐᒧᖓ ᐱᓕᕆᐊᖑᕙᓪᓕᐊᔪᒪᔪᕐᒥᑦ. ᐱᓪᓗᐊᑕᑦ ᖃᐅᔨᔭᐅᔪᑦ ᐅᑯᐊᖑᔪᑦ:  

 
ᐱᒻᒪᕆᐅᓂᖓ ᓇᓃᓐᓂᖏᑦ ᐃᓄᐃᑦ ᐃᓅᖃᑎᒌᖕᓂᕐᒧᑦ ᑲᒪᖃᑦᑕᕐᓂᖏᓐᓂᒃ ᐃᓚᒌᓂᒃ 
ᐋᓐᓂᓯᖅᑕᐅᖃᑦᑕᖅᑐᓂᒃ;  

 
ᓯᕗᒻᒧᐊᒍᑕᐅᔪᖅ ᐅᔾᔨᖅᓱᖅᑕᐅᓗᓂ ᐃᓚᓕᐅᑎᓯᒪᔭᕆᐊᓕᒃ ᐃᓄᐃᑦ ᖃᐅᔨᒪᔭᖁᖏᑦᑎᒍᑦ; 
ᐊᒻᒪᓗ  

 
ᒪᓕᒐᓕᕆᓂᖅ ᐊᒻᒪᓗ ᐃᓄᐃᑦ ᐱᐅᓯᖓ ᐋᖅᑭᒃᓱᕙᓪᓕᐊᔭᕆᐊᓕᒃ ᐊᖅᑯᑎᒋᔭᐅᒐᔪᒃᑐᒥᒃ 
ᑲᑎᖃᑎᒌᖁᓪᓗᒋᑦ.  
 
ᑖᓐᓇ ᑭᖑᓪᓕᖅ ᐱᒻᒪᕆᐅᒋᔭᐅᔪᖅ ᐸᐅᒃᑑᑎᒃᑯᑦ ᐱᓕᕆᐊᕆᔭᒥᓂᒃ ᓴᖅᑭᑎᑦᑎᕗᑦ ᐃᒪᐃᑦᑐᒥᒃ 
ᐱᒻᒪᕆᐅᖕᒪᑦ ᐱᓕᕆᖃᑎᒋᓗᒋᑦ ᐱᓕᕆᖃᑎᕗᑦ ᐊᒻᒪᓗ ᐱᓕᕆᖃᑎᒌᑎᒍᑦ. 

ᐃᒪᐃᒃᑲᓗᐊᕈᓂ ᑮᓇᐅᔭᖃᖅᑎᑕᐅᓕᕐᓗᑕ $60 ᒥᓕᐊᓐ ᓴᓇᔭᐅᓂᖏᓐᓄᑦ ᐊᒻᒪᓗ 
ᐊᐅᓚᑕᐅᓂᖏᓐᓄᑦ ᑕᓪᓕᒪᑦ ᓄᑖᑦ ᑐᐊᕕᕐᓇᖅᑐᒃᑯᑦ ᐃᓄᖕᓄᓪᓚᕆᒃ ᕿᒫᕝᕖᑦ ᐊᕐᓇᓄᑦ − 
ᐸᐅᒃᑑᑎᑦ ᒫᓐᓇᕋᑖᖅ ᐃᒪᐃᓕᐅᓚᐅᕐᓂᖏᓐᓄᑦ − ᐅᕝᕙᓘᓐᓃᑦ ᓂᐱᖃᓕᖅᑎᓪᓗᒋᑦ ᐊᒻᒪᓗ 
ᐃᑲᔪᕐᓗᒋᑦ ᓄᖅᑲᖁᓪᓗᒍ ᐃᓚᒌᓂᒃ ᐋᓐᓂᖅᓯᕆᖃᑦᑕᕐᓂᖅ ᓄᓇᕗᒻᒥᑦ, ᓇᓗᓇᖅᑐᑦ 
ᐱᓇᐃᓗᑕᔪᑦ ᐋᖅᑭᒃᑕᐅᔪᓐᓇᙱᒻᒪᑕ ᐃᓄᖕᒧᑦ ᐊᑕᐅᓯᕐᒧᑦ, ᐊᑕᐅᓯᕐᒧᑦ ᑎᒥᐅᔪᒧᑦ, ᐊᑕᐅᓯᕐᒧᑦ 
ᒐᕙᒪᒧᑦ ᐅᕝᕙᓘᓐᓃᑦ ᐊᑕᐅᓯᕐᒧᑦ ᐊᕐᓇᒧᑦ ᐊᖑᒻᒧᓪᓘᓐᓃᑦ. 
 
ᐊᑐᓂ ᐃᓄᒃ ᑕᕝᕙᓂ ᐃᒡᓗᕈᓯᕐᒥᑦ ᐅᓪᓗᒥ ᐱᒻᒪᕆᐅᔪᒥᒃ ᐱᔭᒃᓴᓕᒃ ᐃᑲᔪᕋᓱᐊᖅᑎᓪᓗᑕ 
ᓄᖅᑲᖅᑎᑦᑎᓇᓱᐊᕐᓂᕐᒥᒃ ᐃᓚᒌᑦ ᐋᓐᓂᖅᓯᖅᑕᐅᖃᑦᑕᖅᑐᓂᒃ ᓄᓇᕘᒥᑦ. 

 
ᓱᓕᒃᑲᓐᓂᖅ, ᑲᔪᓯᕙᓪᓕᐊᓂᓪᓚᑦᑖᑦ ᐱᑕᖃᕆᐊᓖᑦ, ᐊᑕᖏᖅᖢᑕ ᐱᓕᕆᖃᑎᒌᒋᐊᖃᖅᑐᒍᑦ 
ᑕᐃᑯᖓ ᑐᕌᒐᕆᔭᐅᒐᔪᒃᑐᓄᑦ ᐃᓄᐃᑦ ᐊᕐᓇᐃᑦ ᑐᑭᓯᖃᓪᓗᒋᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ 
ᐃᓄᐃᓴᒃᖠᒋᐊᕆᓂᖅᑕᖃᕆᐊᓕᒃ ᑎᒥᒃᑯᑦ ᐊᒻᒪᓗ ᐃᒃᐱᖕᓂᐊᓂᒃᑯᑦ ᐋᓐᓂᕈᑕᐅᕙᒃᑐᓂᒃ 
ᑕᒪᑐᒪᙵᑦ ᐊᖏᕐᕋᒥᑦ ᐋᓐᓂᖅᓯᖅᑕᐅᓂᕐᒥᑦ. 
 
ᐊᖏᔪᖅᑳᖑᑎᓪᓗᖓ ᐸᐅᒃᑑᑎᒃᑯᓐᓂᑦ, ᓯᕗᒃᑲᖅᑕᖅᓯᒪᕗᖓ ᒫᓐᓇᕋᑖᖅ ᑐᕌᒐᕆᔭᑦᑎᓐᓂᒃ 
ᓄᑖᓂᒃ ᑮᓇᐅᔭᖃᖅᑎᑦᑎᓕᕐᓂᕐᒧᑦ ᕿᒫᕝᕕᐅᓇᔭᖅᑐᓂᒃ. ᑭᓯᐊᓂᓕ, ᑕᒪᓇ ᐃᓄᑑᓪᓗᖓ 
ᐱᓕᕆᐊᓕᓚᐅᙱᑕᕋ. ᐱᐊᓂᒃᓯᑦᑎᐊᕈᓐᓇᓚᐅᖅᑐᒍᑦ ᓲᖃᐃᒻᒪ ᐱᓕᕆᐊᖏᓐᓄᑦ 
ᐃᓇᖏᖅᑎᒋᓚᐅᖅᑕᒪ, ᐃᓚᐅᓪᓗᓂ ᐊᖏᔪᖅᑳᖑᓚᐅᖅᓯᒪᔪᑦ ᐸᐅᒃᑑᑎᒃᑯᓐᓄᑦ, ᐃᓕᓴᐱ 
ᓯᐅᑎᐊᐱᒃ, ᒫᓐᓇ ᓄᓇᕗᒻᒥᑦ ᐊᕐᓇᐃᑦ ᑲᑎᒪᔨᖏᓐᓄᑦ ᒥᓂᔅᑕᐅᓕᖅᑐᖅ. 

 
ᐱᐊᓂᒃᓯᑦᑎᐊᖅᓯᒪᖕᒥᔪᒍᑦ ᓲᖃᐃᒻᒪ ᐃᑲᔪᖅᓯᖅᑕᐅᓯᒪᒐᑦᑕ ᐃᓄᖕᓂᒃ ᐱᓕᕆᖃᑎᑦᑎᓐᓂᒃ ᓲᕐᓗ 
ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ ᓄᓇᕗᒻᒥ ᒐᕙᒪᒃᑯᓐᓂᑦ, ᐊᒻᒪᓗᑦᑕᐅᖅ ᑖᒃᑯᐊᓪᓗᐊᑕᑦ 
ᒐᕙᒪᑐᖃᒃᑯᓐᓂᑦ ᒥᓂᔅᑕᐃᑦ ᓈᓚᖃᑦᑕᖅᓯᒪᔪᑦ ᓂᐱᖏᓐᓂᒃ ᐃᓄᐃᑦ ᐊᕐᓇᐃᑦ 
ᐱᓕᕆᕐᔪᐊᖅᓯᒪᓪᓗᑎᒡᓗ ᑕᒪᑐᒥᖓ ᑭᓇᐅᔭᖃᓕᖅᑎᑦᑎᓂᕐᒥᒃ. 

 
ᐸᐅᒃᑑᑎᑦ ᐊᖏᖅᓯᒪᔪᑦ ᑲᔪᓰᓐᓇᕐᓂᐊᕐᓗᑎᒃ ᐱᓕᕆᖃᑎᒌᖕᓂᖏᑦ ᐱᓕᕆᖃᑎᒋᔭᒥᖕᓂᒃ 
ᐊᒻᒪᓗ ᐱᓕᕆᖃᑎᒌᑎᒍᑦ ᐃᓄᐃᓴᒃᖠᒋᐊᕋᓱᐊᖅᖢᒍ ᐃᓚᒌᑦ ᐋᓐᓂᖅᓯᖅᑕᐅᖃᑦᑕᖅᑐᑦ 
ᓄᓇᕘᒥᑦ ᑕᐃᑲᓂᓗᒃᑖᕐᓗ ᐃᓄᐃᑦ ᓄᓇᖓᓐᓂᑦ ᐊᒻᒪᓗ ᖃᓪᓗᓈᓃᑦᑐᓂᑦ. 
 
ᑖᓐᓇ ᐱᖓᔪᖓᑦ ᐱᒻᒪᕆᐅᒋᔭᐅᔪᖅ ᓇᓗᓇᐃᕈᒪᔭᕋ ᑖᒃᑯᐊ ᐸᐅᒃᑑᑎᒃᑯᑦ ᐱᓕᕆᓯᒪᓕᕐᒪᑕ 
ᐱᓕᕆᐊᒥᒃ ᐋᓐᓂᖅᓯᕆᑎᑦᑎᑦᑕᐃᓕᒪᓂᕐᒥᒃ ᐱᖃᓯᐅᖢᒍ ᑭᓱᓕᒫᓂᒃ ᐃᓱᒪᓯᒪᓗᑎᒃ ᐃᓄᓂᒃ 
ᐊᑐᕐᓂᕐᒥᒃ. 
 
ᑖᓐᓇ ᐃᓚᐅᑎᑦᑎᓂᖅ ᐊᖑᑎᓂᒃ ᐊᒻᒪᓗ ᓄᑲᑉᐱᐊᓂᒃ ᐱᓕᕆᐊᒃᓴᖅ, ᒫᓐᓇᓕᓵᖅ 
ᓴᖅᑭᑕᐅᓚᐅᖅᑐᑦ ᐱᓕᕆᖃᑎᖃᖅᖢᑎᒃ ᓄᓇᕗᒻᒥ ᒐᕙᒪᒃᑯᓐᓂᑦ ᐊᑕᐅᓯᐅᓪᓗᓂ ᐊᔾᔨᐅᔫᔪᖅ 
ᑕᒪᑐᒧᖓ. 

ᑖᓐᓇ ᐱᒻᒪᕆᐅᔪᖅ ᓴᖅᑭᔮᖅᓯᒪᖕᒥᔪᖅ ᑕᐃᑲᓂ ᖃᐅᔨᓴᕐᓂᕐᒥᑦ ᖃᐅᔨᔭᐅᔪᓂᑦ ᑕᒪᑐᒧᖓ 
ᐃᓚᒌᑦ ᐋᓐᓂᖅᓯᖅᑕᐅᑎᑦᑕᐃᓕᒪᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᕐᒥᑦ ᓇᓂᓯᓯᒪᓪᓗᓂᓗ, 
ᐃᓚᒃᑲᓐᓂᕐᓗᒍ ᐱᑕᖃᕆᐊᖃᕐᓂᖓᓂᒃ ᐊᑦᑕᕐᓂᙱᑦᑐᒥᒃ ᐊᖏᕐᕋᓂᒃ ᐊᕐᓇᓄᑦ ᐊᒻᒪᓗ 
ᓄᑕᖅᑲᓄᑦ, ᐊᑦᑕᕐᓇᙱᑦᑐᒥᒃ ᐃᐊᖏᕐᕋᖃᖅᑎᑦᑎᓂᖅ ᐋᓐᓂᖅᓯᕆᔨᓄᑦ ᐱᒻᒪᕆᐅᖕᒥᔪᖅ 
ᓄᖅᑲᖅᑎᓐᓇᓱᐊᕐᓗᒍ ᐊᖏᕐᕋᒥᑦ ᐋᓐᓂᖅᓯᕆᖃᑦᑕᕐᓂᖅ.  

 
ᐱᐊᓂᒃᐸᓪᓕᐊᓕᖅᑎᓪᓗᖓ, ᑐᕌᒐᖏᑦ ᑕᒪᑐᒪ ᐃᓚᒌᑦ ᐊᓐᓂᖅᓯᖅᑕᐅᑎᑦᑕᐃᓕᒪᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᕐᒧᑦ ᐊᒻᒪᓗ ᓄᓇᕐᔪᐊᒥᑦ ᐊᕐᓇᐃᑦ ᐅᓪᓗᖓᓂᑦ ᐊᓂᒍᖅᑕᐅᓂᐊᖅᑐᑦ 
ᐊᕐᓇᐃᑦ ᐊᒻᒪᓗ ᐊᖑᑏᑦ ᐱᓕᕆᖃᑎᒌᓕᕈᑎᒃ ᓄᖑᑎᓐᓇᓱᐊᕐᓗᒍ ᐋᓐᓂᖅᓯᕆᖃᑦᑕᕐᓂᖅ 
ᐊᒻᒪᓗ ᐊᕐᓇᐃᑦ ᐊᖑᑏᓪᓘ ᓇᓕᒧᒌᒃᑎᑕᐅᙱᓐᓂᖏᑦ. 
ᐃᓱᒪᓕᐅᕈᑎᑕᖃᕆᐊᖃᙱᑦᑐᑦ ᐊᒃᑐᐃᓯᒪᔪᓂᒃ ᐃᓄᖕᓂᒃ ᐊᕐᓇᓂᒃ 
ᐋᖅᑭᒃᑕᐃᓯᒪᔪᖃᕆᐊᖃᙱᑦᑐᖅ ᐱᑕᖃᙱᑎᓪᓗᒋᑦ ᐃᓄᐃᑦ ᐊᕐᓇᐃᑦ ᐃᓱᒪᓕᐅᕆᕝᕕᖕᒥᑦ − 
ᓄᓇᓕᑦᑎᓐᓂᑦ, ᓄᓇᓂᑦ ᐊᕕᒃᑐᖅᓯᒪᔪᓂᑦ ᐊᒻᒪᓗ ᑲᓇᑕᓗᒃᑖᒥᑦ. 

 
ᐊᖏᔪᖅᑳᖑᑎᓪᓗᖓ ᐸᐅᒃᑑᑎᒃᑯᓐᓄᑦ, ᐃᓚᐅᖃᑦᑕᖅᑐᖓ ᐃᓚᖏᓐᓂᒃ ᐃᓱᒪᓕᐅᕆᓂᕐᓂᒃ − 
ᑭᓯᐊᓂᓕ, ᐱᑕᖃᖅᑐᖅ ᓱᓕ ᐊᒥᓱᓂᒃ ᐃᓱᒪᓕᐅᕐᓂᕐᓂᒃ ᓇᔪᕆᐊᖃᖅᑕᑦᑎᓐᓂᒃ ᓂᐱᕗᑦ 
ᐊᒻᒪᓗ ᓇᓃᓐᓂᕗᑦ ᑐᓴᖅᑕᐅᓪᓚᑦᑖᖁᓪᓗᒋᑦ. 
 
ᑲᔪᖏᖅᓴᐃᕗᖓ ᐊᑕᖏᖅᖢᒋᑦ ᐊᕐᓇᓂᒃ, ᐃᓚᐅᓪᓗᑎᒃ ᒪᒃᑯᒃᑐᑦ, ᑕᕝᕙᓂ ᐃᒡᓗᕈᓯᕐᒦᑦᑐᑦ 
ᐅᓪᓗᒥ ᐊᒃᓱᕉᑎᖃᖁᓪᓗᒋᑦ ᐃᒃᓯᕚᖃᑕᐅᖁᓪᓗᒋᑦ ᐃᓚᖏᓐᓂᒃ ᑕᒪᒃᑯᓇᓂ ᐃᓱᒪᓕᐅᕆᓂᕐᓂᑦ. 
ᓂᐱᓯ ᐱᓯᒪᔭᕆᐊᖃᖅᑕᕗᑦ, ᐃᓱᒪᑐᓂᓯ ᐊᒻᒪᓗ ᐃᓱᒪᒋᔭᓯ. 
 
ᑭᖑᓪᓕᖅᐹᒥᒃ, ᓂᕆᐅᒃᐳᖓ ᐃᓚᐅᔪᓐᓇᓛᕐᓂᕐᓂᑦ ᖃᐅᔪᓂᑦ ᑐᕌᒐᕆᔭᑦᑎᓐᓂᒃ ᐊᒻᒪᓗ 
ᐃᓚᒋᓗᓯ ᖁᕕᐊᓱᖃᑎᒌᒃᑎᓪᓗᑕ ᐊᓂᒍᐃᑦᑎᐊᕐᓂᕐᒥᒃ, ᐊᕐᕌᒍ. 

 

 


